
	Teideal an Phoist:
	Comhairleoir Oiliúna Sinsearach (Buan) 
Uimhir Thagartha: FE 12/2025

	Freagrach do:
	Bainisteoir Oiliúna Ceantair BOOLI 

	Rannán:
	Breisoideachas agus Oiliúint

	Grád:
	Leibhéal Grád VII

	Bunáit:
	Ar dtús: An Coláiste Breisoideachais & Oiliúna – Campas Charraig an Chaisleáin, Baile Átha Luain 
Beidh taisteal i gceist leis an bpost laistigh de BOOLI agus ar fud na tíre, agus is gá d'iarrthóirí a bheith in ann riachtanais taistil an róil a chomhlánú.
.



Tá comórtas á reáchtáil ag Bord Oideachais agus Oiliúna an Longfoirt agus na hIarmhí do Chomhairleoir Oiliúna Sinsearach (leibhéal Grád VII) (Buan). Ní mór d’iarrthóirí an t-eolas riachtanach, na scileanna agus na hinniúlachtaí a bheith acu chun tabhairt faoin ról agus a bheith ábalta agus inniúil ar an ról a chomhlíonadh ar chaighdeán ard. Féadfar painéal a chur le chéile a bheidh i bhfeidhm don ról seo go dtí an 31 Lúnasa 2026.

Feidhm an Phoist
Soláthar seirbhísí tacaíochta bunriachtanacha do Phrintísigh agus d'Fhostóirí cláraithe sa Longfort agus san Iarmhí maidir leis na caighdeáin a shocraíonn SOLAS faoi rialacha na gCaighdeán Printíseachta Náisiúnta (NAS). Féadfaidh an té a cheapfar a bheith freagrach freisin as rannpháirteachas ar fud raon earnálacha, soláthraithe oiliúna pobail san áireamh, de réir phráinn na seirbhíse.
Dualgais
Cuimseoidh dualgais an róil seo an méid seo a leanas:
· Cuidiú le comhordú ghníomhaíochtaí uile Chlár na gCaighdeán Printíseachta Náisiúnta.
· Feidhmeanna/ról an Chomhairleora Oiliúna Shinsearaigh a chur i gcrích, i gcomhréir le rialacha oibríochtúla an róil mar atá leagtha amach ag SOLAS.
· An clár um Phrintíseacht Rialála a chur chun cinn agus a reáchtáil de réir an chur síos ar an ról mar Chomhairleoir Oiliúna Sinsearach.
· Faisnéis a chur ar fáil d'fhostóirí, do scoileanna agus do pháirtithe leasmhara eile faoi Chlár na gCaighdeán Printíseachta Náisiúnta.
· Measúnú a dhéanamh ar oiriúnacht fostóirí printísigh a chur faoi oiliúint.
· Printísigh a chlárú i gcláir na gCaighdeán Printíseachta Náisiúnta.
· Treoir a thabhairt d'fhostóirí maidir lena róil agus lena bhfreagrachtaí i dtaca le Céimeanna an Chórais Printíseachta Náisiúnta ar an láthair oibre.
· An seisiún treorach éigeantach a sholáthar d'Fhíoraitheoir-Measúnóir ainmnithe an fhostóra.
· Clár ionduchtúcháin do phrintísigh a sceidealú agus a sholáthar.
· Clárú agus ríomh na n-íocaíochtaí do liúntais "lasmuigh den láthair oibre".
· Cuairteanna monatóireachta a dhéanamh ar na printísigh agus fostóirí le linn a gcéimeanna "ar an láthair oibre".
· Printísigh iomarcacha a bhainistiú.
· Iarratais chuig an gcoiste um achainíocha printíseachta a phróiseáil.
· Iarratais díolúine a phróiseáil do phrintísigh chláraithe.
· Faomhadh na bPrintíseach lena ndeimhniú.
· Páirt ghníomhach a ghlacadh i Searmanas Bronnta na bPrintíseachtaí.
· Idirchaidreamh a dhéanamh le SOLAS, gníomhaireachtaí eile agus comhlachtaí ionadaíocha thar ceann BOOLI.
· Cruinnithe a reáchtáil agus cathaoirleacht a dhéanamh orthu thar ceann BOOLI.
· De réir mar a iarrtar é, sonraí cuí a fháil agus a thiomsú a bhaineann le printísigh, printíseachtaí agus an tionscal.
· Idirchaidreamh a dhéanamh le soláthraithe Breisoideachais agus Oiliúna eile, soláthraithe Ardoideachais, páirtithe leasmhara agus fiontar maidir le cláir nua a fhorbairt agus a dhearadh chun freastal ar riachtanais an tionscail.
· Ról ceannais a ghlacadh maidir le cláir nua a dhearadh, a fhorbairt agus a chur chun feidhme le haghaidh fiontair agus bainistíochta de réir mar a iarrtar é (mar shampla, Skills to Advance agus aon tionscnaimh eile a d'fhéadfadh teacht chun cinn).
· Cruinnithe a eagrú agus cathaoirleacht a dhéanamh orthu le baill foirne, lucht bainistíochta, lucht fiontraíochta, meithleacha, páirtithe leasmhara agus tríú páirtithe.
· Feidhmiú mar bhall gníomhach i meithleacha laistigh de BOOLI de réir mar is gá.
· Ionadaíocht a dhéanamh do BOOLI i meithleacha le gníomhaireachtaí eile, páirtithe leasmhara agus SOLAS.
· Bunachar sonraí d'fhostóirí gníomhacha a chruthú agus monatóireacht a dhéanamh ar na scileanna a theastaíonn.
· Idirchaidreamh dlúth a dhéanamh le foireann BOO atá páirteach i ngníomhaíochtaí Rannpháirtíochta Fiontair.
· Cuidiú le cúrsaí nua a phleanáil agus a fhorbairt le seirbhísí BOO, leis an gClár Tacaíochta Forbartha, le páirtithe leasmhara agus le gníomhaireachtaí eile de réir mar is gá.
· Idirchaidreamh a dhéanamh le seirbhísí BOO, scoileanna, grúpaí fiontair, grúpaí/cláir phobail áitiúla agus grúpaí eile i gcomhréir le beartais chur chun feidhme agus forbartha ar leith de réir mar is gá.
· Taifid agus staitisticí a choinneáil agus tuarascálacha, pleananna gníomhaíochta, tuairisceáin agus aighneachtaí a chur le chéile de réir mar is gá, i gcomhairle leis na Bainisteoirí Cúnta/leis an mBainisteoir Oiliúna Ceantair/le Stiúrthóir BOO, lena n-áirítear tuarascálacha do bhainistíocht shinsearach SOLAS, DES, BOO agus gníomhaireachtaí ábhartha eile.
· Idirchaidreamh a dhéanamh le Dearbhú Cáilíochta, Acmhainní Daonna, Airgeadas, Earcaíocht, Soláthar agus rannóga ábhartha eile laistigh de BOOLI de réir mar is gá.
· Imeachtaí agus gníomhaíochtaí a eagrú chun Rannpháirtíocht Fiontair a chur chun cinn.
· Naisc éifeachtacha a chruthú agus a choimeád le comhlachtaí ionadaíocha an tionscail, institiúidí oideachais agus oiliúna eile, agus comhlachtaí cuí eile de réir mar is gá.
· Idirchaidreamh a dhéanamh le foghlaimeoirí agus páirtithe leasmhara an tionscail chun a chinntiú go bhfreastalaíonn na cláir ar a riachtanais oiliúna.
· Anailís a dhéanamh ar riachtanais scileanna le fiontar áitiúil chun bearnaí scileanna a shainaithint agus chun cláir oiliúna a fhorbairt le freastal ar na riachtanais sin. 
· Gníomhú thar ceann BOOLI chun rannpháirtíocht fiontair a chur chun cinn.
· Suirbhéanna agus/nó anailís ar scileanna a dhéanamh le hearnálacha an tionscail thar ceann BOOLI.
· Sa ról seo d'fhéadfá a bheith ag obair ar chláir oiliúna atá ann cheana féin nó cláir oiliúna pobail nua a bhunú.
· Measúnú a dhéanamh ar phleananna gnó agus ar iarratais chun cláir nua a bhunú.
· Monatóireacht a dhéanamh ar oiliúint a bhaineann leis an bpobal de réir nósanna imeachta comhaontaithe.
· Monatóireacht a dhéanamh ar chaiteachas airgeadais de réir nósanna imeachta comhaontaithe.
· Tabhairt faoi thionscadail nó tionscnaimh nua i réimse an Bhreisoideachais agus na hOiliúna thar ceann BOOLI.
· Bainistiú líne a dhéanamh ar an bhfoireann de réir mar is cuí.
· Tá na dualgais agus freagrachtaí thuasluaite go léir le cur i gcrích ar bhealach solúbtha agus comhoibríoch leis na baill foirne eile laistigh den tseirbhís agus ar fud BOOLI.
· Tabhairt faoi aon dualgais eile de réir mar a iarrann an Príomhfheidhmeannach, Stiúrthóir an Bhreisoideachais agus na hOiliúna, an Bainisteoir Oiliúna Ceantair, an Bainisteoir Cúnta nó a nOifigeach tarmligthe.

Inniúlachtaí riachtanacha;
Ní mór don té a cheapfar sa phost seo fianaise a léiriú ar na scileanna seo a leanas, agus iad a chur i gcomhthéacs an phoist a bhfuil sé ag cur isteach air. 
Déan cur síos ar shampla amháin a léiríonn d’inniúlacht faoi gach ceann de na hinniúlachtaí liostaithe thíos.
Gan níos mó ná 300 focal a scríobh, déan cur síos gairid ar chúlra/nádúr an taisc, na faidhbe, an chuspóra, a rinne tú agus an toradh.

Ceannaireacht Foirne
· Oibrítear leis an bhfoireann chun ardfheidhmíocht a éascú, ag forbairt cuspóirí soiléire agus réadúla agus téitear i ngleic le ceisteanna feidhmithe má thagann siad chun cinn.
· Cuirtear faisnéis agus comhairle shoiléir ar fáil maidir lena dteastaíonn ón bhfoireann.
· Léirítear tiomantas d’fhorbairt agus cur i bhfeidhm bealaí nua obair go héifeachtúil le cuspóirí BOOLI a bhaint amach.
· Stiúrtar an fhoireann trí dhea‑shampla a léiriú, daoine a chóitseáil agus tacú leo de réir mar is gá.
· Leagtar an-bhéim ar fhorbairt na foirne, oiliúint agus scileanna agus acmhainn na foirne a uasmhéadú.
· Bítear solúbtha agus toilteanach dul in oiriúint, cuirtear go dearfach le cur i bhfeidhm athraithe.

Anailís agus Cinnteoireacht
· Faisnéis ó fhoinsí ábhartha a bhailiú agus anailís a dhéanamh uirthi, bíodh sin ina faisnéis airgeadais, uimhriúil nó eile, agus measúnú a dhéanamh ar raon cúinsí criticiúla.
· Cuimhneamh ar cheisteanna trí chéile agus ar na himpleachtaí a bhaineann leo agus cinntí á ndéanamh.
· Úsáid a bhaint as eolas agus taithí a fuarthas roimhe seo chun cinntí a threorú.
· Cinntí stuama a dhéanamh, a bhfuil bunús réasúnta leo, agus seasamh leis na cinntí sin.
· Teacht ar réitigh ar fhadhbanna.

Soláthar Torthaí
· Glactar freagracht agus bítear freagrach as spriocanna comhaontaithe a bhaint amach.
· Bainistítear go rathúil réimse tionscadal agus gníomhaíochtaí oibre éagsúla ag an am céanna.
· Leagtar amach agus eagraítear a chuid oibre féin agus obair daoine eile go héifeachtach.
· Bítear loighciúil agus pragmatach ó thaobh cur chuige de, cuirtear na torthaí is fearr ar bith ar fáil leis na hacmhainní atá le fáil.
· Roinntear obair go héifeachtúil, cuirtear faisnéis agus fianaise shoiléir ar fáil maidir lena dteastaíonn.
· Sainaithnítear go gníomhach réimsí le feabhsú agus forbraítear moltaí praiticiúla lena gcur i bhfeidhm.
· Léirítear spéis sna forbairtí nua / sna cleachtais oibre atá ag athrú agus déantar gach iarracht na hathruithe sin a chur i bhfeidhm go héifeachtach.
· Cuirtear na córais/próisis chuí i bhfeidhm le seiceáil cáilíochta na ngníomhaíochtaí agus aschur uile a éascú.
· Cuirtear i bhfeidhm agus chun cinn béim láidir ar sheirbhís custaiméara ar ardchaighdeán a chur ar fáil do chustaiméirí inmheánacha agus seachtracha BOOLI.


Scileanna Idirphearsanta agus Cumarsáide
· Bítear i dteagmháil le comhghleacaithe agus le páirtithe leasmhara eile i gcónaí chun cabhrú leis an ról a dhéanamh.
· Feidhmiú mar nasc éifeachtach idir an fhoireann agus an lucht ardbhainistíochta.
· Plé oscailte, cuiditheach a spreagadh maidir le saincheisteanna oibre.
· Cumarsáid a dhéanamh go muiníneach chun tacaíocht a fháil trí phríomheolas a chur i láthair agus béim a leagan ar na buntáistí.
· Caitheamh	le	daoine	eile	go stuama,	go tuisceanach,	go béasach	agus	go measúil,	fiú	i gcásanna
dúshlánacha.
· Faisnéis a chur in iúl go soiléir, go gonta, agus go muiníneach, ó bhéal agus i scríbhinn.

Saineolas, Oilteacht agus Féinfhorbairt
· Na scileanna agus an saineolas a theastaíonn chun an ról seo a dhéanamh go héifeachtach a fhorbairt agus a choinneáil,
· e.g. teicneolaíochtaí bainteacha, córais TF, polasaithe ábhartha, etc.
· Tuiscint chruinn a bheith acu ar an ról, na cuspóirí agus na spriocanna a bhaineann le hobair an aonaid agus na Roinne/na hEagraíochta agus an bhaint atá acu léi, agus é sin a chur in iúl don fhoireann
· A bheith réamhghníomhach maidir le coinneáil cothrom le dáta ar shaincheisteanna agus ar phríomhfhorbairtí a bhféadfadh tionchar a bheith acu ar a réimse féin, ar BOOLI nó ar an tseirbhís phoiblí níos leithne
· Saineolas suntasach a bheith acu ar a réimse féin, atá aitheanta agus in úsáid ag a gcomhghleacaithe

Treallús agus Tiomantas do Luachanna na Seirbhíse Poiblí
· Gach iarracht a dhéanamh feidhmiú ar ardchaighdeán, ag déanamh a seacht ndícheall na spriocanna comhaontaithe a bhaint amach.
· A léiriú go bhfuil teacht aniar iontu i gcásanna dúshlánacha agus tráth a bhfuil éilimh shuntasacha rompu.
· Ábalta brath orthu go pearsanta agus muinín a chur iontu.
· A chinntiú go bhfuil an custaiméir i gcroílár gach seirbhíse a chuirtear ar fáil.
· Cloí le hardchaighdeán macántachta, eitice agus ionracais

































Sonraíocht an Duine

	
	Riachtanach
	Inmhianaithe

	
Inspreagadh:

· Eolas ar an bPost agus ar an Eagraíocht.
· Inspreagadh Pearsanta.
· Gaiscí a bhaineann le Cúrsaí Oibre.
	


· Sáreolas suntasach ar na cláir agus seirbhísí uile de chuid BOOLI
· Eolas ar na Caighdeáin Printíseachta Náisiúnta agus ar Chláir Phrintíseachta nua
· Taithí oibre a léiríonn solúbthacht agus an cumas obair a chur i gcrích ar do chonlán féin.
	

· Sáreolas ginearálta ar oiliúint in eagraíochtaí a bhaineann le gnó agus leis an bpobal

	
Taithí Oibre:

· Luaigh go sonrach an taithí/na scileanna faoi leith a theastaíonn.
	

· Taithí 4 bliana ar a laghad a bhaineann le hoiliúint agus/nó taithí ag plé le grúpaí cliant éagsúla (pobalbhunaithe nó fostóirí).
· Taithí pleanála agus eagrúcháin
· Bainistiú buiséid
· Ardleibhéal inniúlachta TF/ar ríomhairí
	


· Taithí Bainistithe Tionscadal
· Scileanna margaíochta agus cur chun cinn
· Taithí bainistithe maoirseachta

	 Scileanna Cumarsáide/Idirphearsanta:

· Scileanna Labhartha/Cuir i Láthair.
· Scileanna Scríbhneoireachta
· Riachtanais Speisialta
· Méin
	
· Scileanna maithe sa chumarsáid scríofa agus ó bhéal
· Scileanna maithe éisteachta agus an cumas comhbhá a bheith agat le grúpaí éagsúla cliant
· Scileanna maithe cuir i láthair
· Scileanna líonraithe cruthaithe


	


· Scileanna maithe tionchair.
· Scileanna maithe teileafóin.

	Riachtanach
	Inmhianaithe

	
Oideachas:

· Ginearálta
· Teicniúil
· Cáilíochtaí/Oiliúint
	

· Forbairt ábhartha bhreise, e.g., comhairle faoi oiliúint, pleanáil ghairmiúil, teagasc, riarachán oiliúna, comhairleoireacht ghnó.
· Cáilíocht 3ú leibhéal ábhartha ag leibhéal 7 nó níos airde ar Chreat Náisiúnta na gCáilíochtaí
	

· An cumas riachtanais oiliúna a shainaithint.

	
Cúinsí/Riachtanais Speisialta don phost seo:

e.g. Taisteal, Uaireanta Míshóisialta, Bunáit etc.
	
· Toilteanach taisteal chuig gach suíomh de réir mar is gá don ról
· Ní mór a bheith toilteanach oibriú lasmuigh de ghnáthuaireanta oibre
· Solúbtha maidir le tabhairt faoi thascanna nua mar gheall ar athrú leanúnach


	

Eolas ar an Margadh Fostaíochta Áitiúil





Chomh maith leis an méid thuas, ní mór d'iarrthóirí an méid seo a leanas a chomhlíonadh:

• An t‑eolas, na scileanna agus na hinniúlachtaí riachtanacha a bheith acu chun tabhairt faoin ról agus a bheith ábalta agus inniúil ar an ról a chomhlíonadh ar chaighdeán ard;
• Grád D3 ar a laghad a bheith bainte amach acu i gcúig ábhar i Scrúdú na hArdteistiméireachta (ardleibhéal, gnáthleibhéal, an Ardteistiméireacht Fheidhmeach nó Gairmchlár na hArdteistiméireachta) nó coibhéis an ghráid. É sin nó pas a bheith acu i scrúdú ag leibhéal oiriúnach laistigh de chreat cáilíochtaí Dearbhú Cáilíochta agus Cáilíochtaí Éireann, ar féidir é a mheas mar inchomparáide le caighdeán na hArdteistiméireachta nó mar ionann agus caighdeán na hArdteistiméireachta nó mar leibhéal níos airde ná é, nó an taithí chuí ábhartha a bheith acu a chuimsíonn na scileanna agus an saineolas coibhéiseach;
• A bheith 17 mbliana d’aois ar a laghad ar nó roimh dháta an fhógra don chomórtas earcaíochta.
















Téarmaí agus Coinníollacha

Suíomh Tosaigh: An Coláiste Breisoideachais & Breisoiliúna – Campas Charraig an Chaisleáin, Baile Átha Luain.  Is ag an suíomh thuas a chuirfear an té a cheapfar ag obair ar dtús. Coimeádann BOOLI an ceart acu féin tú a cheapadh in aon suíomh eile de réir mar a éilítear é. Beidh taisteal i gceist leis an bpost laistigh de BOOLI agus ar fud na tíre, agus is gá d'iarrthóirí a bheith in ann riachtanais taistil an róil a chomhlánú.

Túsphointe Tuarastail: €60,010

I gcás daoine atá ag dul isteach sa ghrád seo den chéad uair nó iad siúd a thosaíonn san Earnáil Phoiblí den chéad uair, beidh an pá tosaigh ag íosmhéid an scála incrimintigh mar a luaitear thuas. Ní dhéanfar aon phlé air sin. Féadfar an ráta íocaíochta a athrú ó am go ham de réir bheartas pá an Rialtais. D’fhéadfadh taithí roimh ré san earnáil phoiblí sa ghrád céanna a bheith i dteideal sochair incrimintigh. Socrófar é seo nuair a cheapfar an t-iarrthóir sa phost, más iomchuí.
D’fhéadfadh scála pá incriminteach a bheith i gceist ina dhiaidh sin, i gcomhréir le C/L 0052/2025


Uaireanta Oibre: 35 uair an chloig in aghaidh na seachtaine. Tá solúbthacht riachtanach maidir le bheith ag obair lasmuigh de ghnáthuaireanta oibre.

Saoire Bhliantúil 
Maireann Bliain Saoire Bhliantúil BOOLI ó mhí Eanáir go mí na Nollag. Tá 29 lá in aghaidh na bliana ar fáil mar shaoire bhliantúil don phost seo agus ceadófar laethanta saoire poiblí in éineacht le tréimhsí dúnta gairide de réir mar a cheadaítear le haghaidh na Nollag agus na Cásca. Tabhair do d'aire go mbeidh méid na saoire bliantúla a bheidh ceadaithe pro rata, de réir fhad do chonartha agus an dáta a thosaíonn tú an post. Tá an méid sin faoi réir na ngnáthchoinníollacha a bhaineann le saoire bhliantúil a cheadú. Tabharfar saoire bhliantúil faoi réir fhaomhadh na Bainistíochta Líne, agus ní mór í a iarraidh roimh ré

Gearrliostú: 
Forchoimeádann BOOLI an ceart chun iarrthóirí a ghearrliostú, ar bhealach a shíltear a bheith cuí, le dul ar aghaidh go dtí céim agallaimh an chomórtais. Is ar bhonn na faisnéise a chuirtear ar fáil ar an bhfoirm iarratais a dhéanfar an gearrliostú. Mar sin, is chun do leasa féin é cuntas mionsonraithe agus cruinn a chur ar fáil ar an bhfoirm iarratais maidir le do cháilíochtaí/thaithí. Cuirfidh an próiseas gearrliostaithe seo deis ar fáil chun foirm iarratais gach iarratasóra a mheas i gcoinne critéar réamhshocraithe a léiríonn na scileanna agus an taithí a shíltear a bheith riachtanach do ról ar an leibhéal seo. 

Agallamh: 
Cuirfidh BOOLI na hiarrthóirí a gearrliostaíodh faoi agallamh ar bhonn inniúlachta agus is ar an mbonn sin a dhéanfar an roghnú. D’fhéadfadh próiseas agallaimh dhá chéim a bheith i gceist. Cuirfear tuilleadh sonraí ar fáil d’iarrthóirí má éiríonn leo i ngach céim. 

Riachtanas Saoránachta: 
Ba cheart d’iarrthóirí a thabhairt faoi deara maidir le hincháilitheacht go bhfuil an comórtas le haghaidh post ar oscailt do shaoránaigh an Limistéir Eorpaigh Eacnamaíoch (LEE) nó do náisiúnaigh neamh-LEE a bhfuil cead oibre bailí acu. Tabhair faoi deara, le do thoil, go gcaithfidh tú BOOLI a chur ar an eolas má theastaíonn cead oibre uait sula dtosaíonn tú ag obair le BOOLI. Ní mór an riachtanas seo a chur in iúl do BOOLI chomh luath agus is féidir. Is é seo a leanas atá i gceist le LEE: Ballstáit an Aontais Eorpaigh; an Íoslainn; Lichtinstéin agus an Iorua. Is féidir le saoránaigh de chuid na hEilvéise, faoi chomhaontuithe an Aontais, iarratas a dhéanamh freisin. 
Sláinte agus Carachtar: 
Beidh orthu siúd atáthar a mheas don phost foirm fhéindearbhúcháin maidir le carachtar agus sláinte, chomh maith le Foirm Ghrinnfhiosrúcháin an Gharda Síochána a líonadh isteach. Lorgófar teistiméireachtaí.






Iarratas agus próiseas roghnúcháin:

· Tá na sonraí uile ar fáil ar www.etbvacancies.ie. Ní mór d’iarrthóirí ar mhaith leo cur isteach ar an bpost thuas iarratas a dhéanamh trí www.etbvacancies.ie tráth nach déanaí ná 13:00 Dé Máirt, an 3 Feabhra 2026.
· Cuirfear faisnéis chugat agus déanfar teagmháil leat maidir le do stádas laistigh den chomórtas seo trí mheán do bhosca poist etbvacancies and is faoi fhreagracht an iarrthóra é a bhosca isteach etbvacancies a sheiceáil go rialta.
· Socrófar agallaimh chomh luath agus is praiticiúil i ndiaidh an spriocdháta le hiarratas a chur isteach. Tabhair do d’aire go bhféadfadh próiseas roghnúcháin dhá chéim a bheith i gceist, go sealadach an tseachtain dar tús an 23 Feabhra 2026.
· D’fhéadfaí agallaimh a dhéanamh via físchomhdháil. Cuirfear treoirlínte agallaimh chuig iarrthóirí a roghnaítear don agallamh.
· Ní mór d’iarrthóirí an treoir eolais a léamh maidir le hiarratas a líonadh isteach.
· Déanfar d’iarratas a mheas tríd an bhfaisnéis a chuireann tú isteach. Déan cinnte go bhfuil gach cuid comhlánaithe ina hiomláine, go cruinn, agus go bhfuil fianaise shoiléir tugtha ar cháilíochtaí, scileanna agus taithí. Ní dhéanfar iarratais nach bhfuil líonta amach go hiomlán a mheas.
· Tabhair faoi deara, le do thoil, go gcuirfear teachtaireacht uathoibríoch chuig do chuntas Etbvacancies nuair a chuirtear iarratas isteach ar líne, le dearbhú go bhfuarthas d’iarratas. Ní dearbhú é seo gur iarratas bailí é. Mura gcuirtear teachtaireacht dhearbhaithe chugat trí do thairseach laistigh de dhá lá AGUS roimh an spriocdháta, cuir ríomhphost chuig recruitment@lwetb.ie. 
· Tabhair faoi deara go moltar d’iarrthóirí cur isteach ar an ról seo i bhfad roimh an spriocdháta agus an sprioc‑am, chun a chinntiú go bhfaightear a n‑iarratas roimh an spriocdháta agus an sprioc‑am.
· Ba cheart do gach iarratasóir a thabhairt dá aire go bhforchoimeádann BOO an Longfoirt agus na hIarmhí an ceart iarratasóirí a ghearrliostú bunaithe ar chritéir réamhshocraithe agus comhaontaithe.
· Ní ghlacfar le hiarratais a chuirfear isteach i ndiaidh an spriocdháta.
· Féadfar iarrthóir a dhícháiliú ón bpróiseas roghnúcháin má chuirtear faisnéis mhícheart ar fáil nó má cheiltear sonraí ábhartha. Má fhaightear amach i ndiaidh an cheapacháin go ndearnadh amhlaidh, féadfar an té a ceapadh a bhriseadh as an bpost ar an toirt.
· Cuirfear an t-iarratasóir as an áireamh má bhíonn sé ag canbhasáil nó má bhítear ag canbhasáil ar a shon.
· Má éiríonn le hiarrthóir ag an agallamh, rachaidh BOOLI i dteagmháil leis na moltóirí ar a chaoithiúlacht féin agus ní chuirfear an t-iarrthóir ar an eolas roimh ré.










· Ní mór aon cheist a bhíonn agat faoin iarratas a sheoladh chuig recruitment@lwetb.ie ag baint úsáid as tagairt an phoist i líne ábhair an ríomhphoist. Má dhéanann tú teagmháil linn ar bhealach ar bith eile ní féidir a chinntiú go bhfaighidh tú freagra roimh an dáta deireanach ná roimh an am dúnta.
· Ní aisíocfaidh BOOLI costais taistil nó aon chostais eile a bhíonn ar iarrthóirí agus iad ag tabhairt faoi nó ag freastal ar aon ghné den phróiseas roghnúcháin.
· Is fostóir comhdheiseanna é BOO an Longfoirt agus na hIarmhí.
· Tá BOOLI cláraithe mar Aonad Rialaithe Sonraí. Déanfar sonraí a phróiseáil de réir Pholasaí BOO um Chosaint Sonraí, agus coinneofar sonraí de réir sceideal coinneála taifead an pholasaí sin. Tá gá leis na sonraí pearsanta a thugtar san fhoirm iarratais seo agus na cáipéisí tacaíochta i gcomhair earcaíochta (lena n-áirítear an gearrliostú agus an t-agallamh), chun measúnú a dhéanamh ar cháilíochtaí, riarachán ginearálta, agus chun ár ndualgais dhlíthiúla a chomhlíonadh, lena n-áirítear toghadh na n-ionadaithe foirne chuig BOO faoin Acht um Boird Oideachais agus Oiliúna, 2013. Cé go ndéileálfar leis an bhfaisnéis a chuirtear ar fáil mar fhaisnéis rúnda do BOOLI, seans go mbeadh orainn, anois is arís, sonraí pearsanta a roinnt ar bhonn rúnda le comhlachtaí eile lena n-áirítear an Roinn Oideachais agus Scileanna, an Roinn Coimirce Sóisialaí, an Garda Síochána, an Phríomh-Oifig Staidrimh, an Chomhairle Mhúinteoireachta, Oifig na gCoimisinéirí Ioncaim, comhlachtaí reachtúla eile, nó le hiarfhostóirí nó fostóirí nua. Más maith leat do shonraí pearsanta a nuashonrú nó rochtain a fháil orthu, ba cheart duit scríobh chuig an bPríomhfheidhmeannach.
· Tá tuilleadh eolais faoi BOOLI, lena n-áirítear sonraí faoinár scoileanna, faoinár n-ionaid oideachais agus ár gcláir ar fáil ar ár suíomh gréasáin www.lwetb.ie

Siobhán Lynch, Príomhfheidhmeannach, BOOLI

